
BEVOSITA VA BILVOSITA SOLIQQA TORTISHNI 
OPTIMAL TASHKIL ETISH METODOLOGIYASI

Qodirov Baxodir Qudratovich
Termiz davlat universiteti 
“Moliya” kafedrasi dotsenti, iqtisodiyot fanlari nomzodi
email:bakhodirkodirov07021968@gmail.com

Annotatsiya. Maqolada o‘tish davrining o‘ziga xos xususiyatlari va mamlakatning ijtimoiy–iqtisodiy siyosatining strategik 
yo‘nalishlarini hisobga olgan holda to‘g‘ridan–to‘g‘ri va bilvosita soliqqa tortishni optimal tashkil etish metodologiyasining 
nazariy va amaliy tahlili keltirilgan. Tadqiqot tizimlar va institutsional yondashuvlar tamoyillariga, shuningdek, qiyosiy 
tahlil va iqtisodiy va matematik modellashtirishga asoslanadi. Muallif mavjud soliq mexanizmidagi biznes sektoriga 
ortiqcha fiskal yuk va to‘g‘ridan–to‘g‘ri soliqlar tuzilmasida yetarlicha progressivlikning yo‘qligi bilan bog‘liq ichki qarama–
qarshiliklarni aniqlaydi. Maqola milliy iqtisodiyotning barqaror rivojlanishi, raqobatbardoshligi va institutsional barqarorligini 
ta’minlaydigan uzoq muddatli soliq islohoti uchun kontseptual asos yaratishga qaratilgan.

Kalit soʻzlar: soliq tizimi, to‘g‘ridan–to‘g‘ri soliqqa tortish, bilvosita soliqqa tortish, fiskal siyosat, soliq yuki, soliq islohoti, 
iqtisodiy rivojlanish, ijtimoiy adolat, soliq samaradorligi, institutsional o‘zgarishlar.

Abstract. The article presents a theoretical and practical analysis of the methodology for the optimal organization of 
direct and indirect taxation, taking into account the specific features of the transition period and the strategic directions 
of the country’s socio–economic policy. The research is based on the principles of systems and institutional approaches, 
as well as comparative analysis and economic and mathematical modeling. The author identifies internal contradictions 
associated with the excessive fiscal burden on the business sector in the existing tax mechanism and the lack of sufficient 
progressivity in the structure of direct taxes. The article is aimed at creating a conceptual framework for long–term tax 
reform that will ensure the sustainable development of the national economy, its competitiveness and institutional stability.

Key words: tax system, direct taxation, indirect taxation, fiscal policy, tax burden, tax reform, economic development, 
social justice, tax efficiency, institutional changes.

Аннотация. В статье представлен теоретический и практический анализ методологии оптимальной организации 
прямого и косвенного налогообложения с учетом особенностей переходного периода и стратегических 
направлений социально–экономической политики страны. Исследование основано на принципах системного и 
институционального подходов, сравнительного анализа и экономико–математического моделирования. Выявлены 
внутренние противоречия, связанные с чрезмерной фискальной нагрузкой на бизнес–сектор в действующем 
налоговом механизме и отсутствием достаточной прогрессивности в структуре прямых налогов. Целью статьи 
является создание концептуальной основы долгосрочной налоговой реформы, обеспечивающей устойчивое 
развитие национальной экономики, ее конкурентоспособность и институциональную устойчивость.

Ключевые слова: налоговая система, прямое налогообложение, косвенное налогообложение, фискальная 
политика, налоговое бремя, налоговая реформа, экономическое развитие, социальная справедливость, налоговая 
эффективность, институциональные изменения.

K I R I S H
Dunyo olimlarining so‘ngi yillarda olib borgan tadqiqot natijalaridan ma’lum bo‘ladiki, mamlakatlarning 

iqtisodiy taraqiyoti asosan erkin bozor iqtisodiyoti qonunlarining qay darajada shaklanganligiga hamda bevosita 
va bilvosita soliqqa tortishni optimal tashkil etilish metodologiyasiga bog‘liq ekan. Shuning uchun, iqtisodiyotni 
samarali tashkil etish va boshqarish yo‘lini tanlagan mamlakatlar eng avvalo, soliq tizimini ishbilarmonlikni 
rag‘batlantirish metodologiyasini shaklantirishga, bevosita va bilvosita soliqqa tortishni optimal tashkil etishga 
yo‘naltirilgan islohotlarni amalga oshiradi[1]. Shu maqsadlar sababli, soliq tizimining mazmun–mohiyatini 
va iqtisodiyotga ta’sir darajasini aniqlash uchun bevosita va bilvosita soliqlar asosida tavsiflash nazariyasi 
shaklangan.

Ma’lumki, soliq tizimi iqtisodiy mohiyatiga ko‘ra bevosita soliqlar va bilvosita soliqlarga tavsiflanib, bu soliq 
guruhlari soliq to‘lovchilarga va ularning daromadiga turlicha ta’sir ko‘rsatadi. Bu ta’sir darajalari ushbu soliq 
guruhlarining ta’riflarida batafsilroq ko‘rinadi.

Bevosita soliqlar –soliq to‘lovchilarning daromadiga, foydasiga va boshqa soliq solinadigan obyektlariga 
belgilanib, soliq to‘lovchilarning bevosita daromadga ta’sir ko‘rsatadi va foydasini kamaytiradi[1, 41–bet].

Bilvosita soliqlar –ishlab chiqarilgan tovarlar, ko‘rsatilgan xizmatlar va bajarilgan ishlarning realizatsiya 
qiymatiga ustama tarzda belgilanib, istemolchi va xaridorlardan undirilib, soliqni budjetga to‘liq va o‘z vaqtida 
o‘tkazib berish majburiyati soliq agenti bo‘lgan korxonalar zimasiga yuklatiladi[1, 46–bet].

 Mazkur ta’riflardan ko‘rinadiki, bevosita soliqlar soliq to‘lovchilarning foydasini kamaytirsa, bilvosita soliqlar 
realizatsiya qiymatiga ustama tarzda belgilanib, xaridorlardan undiriladbi. Bu iki holatda ham soliqni budjetga 
o‘tkazish majburiyati va javobgarligi korxonalar zimasiga yuklatilgan. Shu bois, tadbirkorlik subyektlari uchun 
soliq solinadigan obyektlarni, jumladan daromadlar va harajatlar hisobini samarali yuritish majburiyati bor. 

M A V Z U G A  O I D  A D A B I Y O T L A R N I N G  T A H L I L I
Soliq tizimini optimal tashkil etish, xususan, to‘g‘ridan–to‘g‘ri va bilvosita soliqlar o‘rtasidagi munosabatlar 

so‘nggi o‘n yilliklarda ham xorijiy, ham ichki iqtisodiy tadqiqotlarning diqqat markazida bo‘lib kelgan. Zamonaviy 
tadqiqotlar muvozanatli soliq arxitekturasini yaratishda institutsional, makroiqtisodiy va xulq–atvor omillarini 
hisobga olish zarurligini ta’kidlaydi.

O.A.Suxarevning ishida iqtisodiy tsikl bosqichiga qarab to‘g‘ridan–to‘g‘ri va bilvosita soliqlar o‘rtasidagi 
munosabatlar uchun kontseptual asosni taklif qiladi. Fiskal siyosatning innovatsiyalar va daromadlarni qayta 
taqsimlashga ta’siriga alohida e’tibor qaratiladi [2, 112–bet]. 

N.M.Abdullaevaning tadqiqotlarida soliq tizimini sanoatni modernizatsiya qilish va inklyuziv o‘sish 
ustuvorliklariga moslashtirish zarurligini ta’kidlaydi [3, 49–bet].

Tabaqalashtirilgan soliqqa tortishni soliq ma’muriyatchiligi samaradorligini oshirish va tizimning 
progressivligini mustahkamlash vositasi sifatida ko‘rib chiqadigan D.Yu.Trofimovning ta’kidlashicha, bilvosita 
soliqlarga haddan tashqari bog‘liqlik regressiv ta’sirlarning kuchayishiga olib keladi va ijtimoiy adolat tamoyillariga 
putur yetkazadi [4, 90–bet].

I.K. Sultonov va Sh.B. Rahimovning  ishida adolatli va barqaror soliq tizimini yaratish bo‘yicha metodologik 
ko‘rsatmalar keltirilgan. Mualliflar institutsional barqarorlik, soliq ma’muriyatchiligida shaffoflik va soliq 
protseduralarini raqamli transformatsiya qilishning muhimligini ta’kidlaydilar [5, 138–bet].

Adabiyotlar tahlili shuni ko‘rsatadiki, hozirgi vaqtda akademik hamjamiyatda soliq siyosatining yo‘nalishini 
fiskaldan rag‘batlantirish va tartibga solish funktsiyalariga o‘tkazish zarurati borasida kelishuv mavjud. Zamonaviy 
yondashuvlar mavjud makroiqtisodiy sharoitlar va barqaror rivojlanish maqsadlariga qarab to‘g‘ridan–to‘g‘ri va 
bilvosita soliqlar o‘rtasidagi nisbatlarni moslashuvchan ravishda sozlash muhimligini ta’kidlaydi.

T A D Q I Q O T  M E T O D O L O G I YA S I
Maqolada mamlakatning ijtimoiy–iqtisodiy siyosatining strategik yo‘nalishlarini hisobga olgan holda 

to‘g‘ridan–to‘g‘ri va bilvosita soliqqa tortishni optimal tashkil etish metodologiyasining nazariy va amaliy tahlili 
keltirilgan. Tadqiqot tizimlar va institutsional yondashuvlar tamoyillariga, shuningdek, qiyosiy tahlil va iqtisodiy 
va matematik modellashtirishga asoslanadi

T A H L I L  V A  N A T I J A L A R
Soliq idoralari tomonidan o‘tkazilgan soliq nazorati tadbirlari natijasining ko‘rsatishicha, tadbirkorlik 

subyektlarida buxgalteriya va soliq hisobi samarali tashkil etilmaganligi oqibatida kata sumalarda soliq 
solinadigan daromadlarni va boshqa obyektlarni yashirish hamda soliq to‘lashdan bo‘in tovlash huquqbuzarliklari 
yuz bermoqda. Natijada, tadbirkorlik subyektlari moliyaviy va jinoiy javobgarlika tortilib, moliyaviy yoqtishlari 
o‘sib bormoqda. Shuning uchun, moliyaviy faoliyat yurituvchi tadbirkorlik subyektlari tomonidan soliq hisobini 
samarali yuritish masalasi har doim dolzarb bo‘ib qolaveradi. Shunga ko‘ra, soliq hisobining amaliy jihatlari soliq 
tizimining iqtisodiy mohiyatiga nisbatan tavsiflanishiga ham bog‘liqdir.

O‘zbekiston Respublikasining 2019–yil 30–dekabrdagi O‘RQ–599–sonli qonuni[6] bilan qabul qilingan va 
doimiy ravishda islohiy o‘zgartirishlar asosida takomilashayotgan soliq kodeksi bilan belgilangan amaldagi soliq 
tizimi iqtisodiy mohiyatiga ko‘ra tavsiflanishi 1–rasmda keltirilgan. 1–rasm. 

1–rasm. O‘zbekistonda soliq tizimini iqtisodiy mohiyatiga ko‘ra tasnifi1

O‘zbekistonda 2016–2024 yillarda soliq hisobini yuritilishi bo‘yicha qabul qilingan buxgalteriya va soliq 
qonunchiligi me’yorlari tahliliy ko‘rib chiqilganda, amalga oshirilayotgan iqtisodiy islohotlarga mutanosib holda 
soliqqa tortish hisobi takomilashib borayotganligi, bu jarayonda bevosita va bilvosita soliqlarning hisobini yuritish 
va budjetga undirish mexanizmlarini takomilashtirish masalalari muxim rol o‘ynayotgani kuzatiladi. Xususan, 
tadbirkorlik subyektlarining daromadlari va xarajatlarini buxgalteriya hisobini yuritish, bevosita va bilvosita 
soliqlarni hisoblash, buxgalteriya va soliq hisobotlarini soliq idoralariga taqdim etish va soliqlarni budjetga to‘lash 
amaliyoti elektron dasturiy maxsular asosida onlayn tartibida amalga oshirilmoqda. Shunday bo‘lsada, bevosita 
va bilvosita soliqlar hisobini yuritish va byudjetga o‘z vaqtida to‘lash borasidagi ishlarni yanada takomilashtirish, 
samarali elektron dasturiy maxsularni tatbiq etish ishlarini yanada yuksaltirish talab etiladi.

Keyingi yillarda buxgalteriyaga oid elektron dasturiy maxsularni yaratilishi va takomilashtirilishi buxgalteriya 
va soliq hisobini samarali yuritish imkonini berdi. Xususan, soliq hisobotlarini elektron tuzilishi va onlayn 
tarzida soliq idorasiga topshirilishi soliq hisobini yuritishning elektron tizimini yanada takomilashtirib borish va 
rivojlangan mamlakatlar darajasiga erish talabini qo‘ymoqda. Hisob tizimini elektron dasturiy maxsularda tashkil 
etish va yanada takomilashtirib borish natijalari tadbirkorlik subyektlari uchun samarali va arzon hisob tizimini 
shaklanishiga olib kelishi bilan bir qatorda makroiqtisodiy barqarorlikni ta’minlanishiga, soliqqa tortiladigan 
daromadlarni ko‘payishiga va o‘z navbatida budjetga soliqlarni barqaror tushiga olib keladi.

Mamlakatlar iqtisodiy yuksalishga erish maqsadida, bozor qonunlarini tobora erkinlashtirib borishga va 
bu islohotlarga uyg‘un holda bevosita va bilvosita soliqqa tortish nisbatini oltin nuqtasini aniqlashga va bu oltin 
nuqtani shaklantirishga harakat qilishadi[1]. Ammo, tadqiqotlar natijasida e’tirof etilgan bevosita va bilvosita 
soliqqa tortishning “oltin nuqta”si har doim ham bir xil darajadagi optimalikni namoyon etmaydi. Bevosita va 
bilvosita soliqqa tortishning optimalik darajasiga quyidagi mezonlar ta’sir etadi:

mamlakatning iqtisodiy holati;
bozor qonunlarini shaklanganlik va liberalashganlik darajasi;
mamlakat aholisining yash tarzi, urf odatlari va huquqiy savodxonlik darajasi;
bevosita va bilvosita soliqlarni optimal nisbatini qaror topishi;
bevosita va bilvosita soliqqa tortish yukining bosqichma bosqish pasayib borish tendensiyasini 

shaklanganligi;
investitsion jozibadorlikni qaror topganligi va boshqalar.
Daromad va foyda olish maqsadida tashkil etiladigan va faoliyat yuritadigan tadbirkorlik subyektlarining 

moliyaviy faoliyatiga soliq tizimi ta’sir qilar ekan, bunda qaysi soliqlar guruhining ta’siri kamroq bo‘ladi, bevosita 
soliqlarmi yoki bilvosita soliqlarmi, degan savolni hal etish talab etiladi. Shuning uchun, tadbirkorlik faoliyati 
bilan shug‘ulanuvchi korxona va tashkilotlarning soliq bilan bog‘liq moliyaviy xatarini e’tiborga olib, bevosita 
soliqqa tortish va bilvosita soliqqa tortish ma’muriyatchiligining ta’sir darajalarini alohida–alohida o‘rganish va 
ilmiy xulosalar chiqarish maqsadga muvofiqdir.

O‘zbekistonda islohotlar davrining ikinchi to‘lqini boshlangan 2017–2030 yillardagi strategik vazifalarida 
“xususiy mulk huquqini himoya qilish va uning ustuvor mavqeini yanada kuchaytirish, kichik biznes va xususiy 
tadbirkorlik rivojini rag‘batlantirish, hududlar, tuman va shaharlarni kompleks va mutanosib holda ijtimoiy–

1	  Soliq kodeksiga asoslangan holda muallif  tomonidan tayyorlangan.

iqtisodiy taraqiy etirish, investitsiyaviy muhitni yaxshilash orqali mamlakatimiz iqtisodiyoti tarmoqlari va 
hududlariga xorijiy sarmoyalarni faol jalb etish”[7, 56–bet] maqsadlari belgilangan. Bu ustuvor vazifalarning 
ijrosini ta’minlash uchun eng avvalo: 

bevosita va bilvosita soliqqa tortish metodologiyasini optimal tashkil etilish; 
soliqlar yukini kamaytirib borish; 
soliqqa tortish tizimini yanada ixchamlashtirish va sodalashtirish;
 soliqqa tortish mexanizmlarini to‘liq tartibda raqamlashuvini ta’minlash;
soliq hisobotlarini soliq idoralariga taqdim etish tartiblarini avtomatlashtirish; 
buxgalteriya hisobi va soliq hisobi sohasidagi normativ–huquqiy hujjatlardagi qarama–qarshiliklar va 

ziddiyatlarni bartaraf etish; 
soliq to‘lovchilarning buxgalteriya va soliq hisobini yaxlitlashtirish va raqamlashtirish; 
buxgalteriya va soliq ma’muriyatchiligini takomilashtirish lozim bo‘ladi. 
Bu vazifalarning ijrosini amalga oshirish uchun tarmoqlar va soxalardagi korxona va tashkilotlarning 

aktivlari va ularning manbalarini harakatini hisobini yuritish, tadbirkorlik faoliyatlaridan olingan daromadlar 
va boshqa soliq solish obyektlarining hamda ulardan budjetga to‘lanadigan bevosita va bilvosita soliqlarning 
buxgalteriya hisobini inson omilini ta’sirini nolashtiruvchi dasturiy mahsularni joriy etish talab etiladi. Bu ishlarni 
samarali tashkil etish uchun bevosita va bilvosita soliqqa tortish metodologiyasini optimalshtirib borishga, 
raqamli iqtisodiyot asosida elektron dasturiy maxsularidan oqilona foydalanishga, soliq ma’muriyatchiligini 
samaradorligini oshirishga zaruriyat tug‘ilmoqda.

O‘zbekistonda bevosita va bilvosita soliqqa tortish metodologiyasini optimal tashkil etishga yo‘naltirilgan 
islohotlar natijalari 2–rasmda ko‘rinadi. 2–rasm.

2–rasm. O‘zbekiston Respublikasi YAIM va budjet daromadlarida bevosita va bilvosita soliqlar salmog‘ining 2016–
2024 yillardagi dinamikasi2.

Olib borilgan tadqiqotlarimiz natijalari keltirilgan 1–rasm ma’lumotlaridan ayon bo‘ladiki, Oʻzbekistoning 
strategik dasturlari va ustuvor yoʻnalishlariga asosan olib borilgan islohotlar natijasida 2016-2024 yillarda har 
tomonlama makroiqtisodiy oʻsish roʻy berganligi, bu oʻsish sur’atlari doimiy ravishda davom etib kelayotgani 
hamda bevosita va bilvosita soliqqa tortish darajalari bir muncha yaqinlashganligi kuzatilmoqda.

Tadqiqotlarning ko‘rsatishicha, tadbirkorlik subyektlarida bevosita va bilvosita soliqqa tortish metodologiyasini 
optimal tashkil etish masalasi soliqqa tortishni yanada raqamlashtirish, soliq ma’muriyatchikligini elektron dasturiy 
maxsular asosida olib borish istiqbolidir[8]. Bu amaliyot rivojlangan mamlakatlarda alaqachon oqilona qo‘lanib, 
yuksak natijalarga erishilgan. Endilikda, O‘zbekistonda ham soliq hisobini yuritish amaliyoti bevosita elektron 
dasturiy hukumatni yaratish va samarali takomilashtirib borish bilan uzviy bog‘liqlikda amalga oshirilmoqda. 

Fikrimizcha, soliq qonunchiligiga binoan belgilangan bevosita va bilvosita soliq imtiyozlarini amalda tatbiq 
etish uchun tadbirkorlik subyektlarida buxgalteriya va soliq hisobini yuritishning raqamlashtirilgan dasturiy 
maxsularini yanada takomilashtirib borish lozim. Bu inovatsion ishlanmalarni amaliyotda tezkor joriy etilishi 
davlat uchun ham, tadbirkorlik subyektlari uchun ham manfatlidir. Albata, bu o‘rinda soliq to‘lovchi tadbirkorlik 
subyektlarini va soliq undiruvchi davlatning manfatlarini uyg‘unlikda ifodalovchi optimal bevosita va bilvosita 
tortish metodologiyasini va istiqboli strategiyasini ishlab chiqish maqsadga muvofiq bo‘ladi. Shu maqsada, 

2	  Muallif  tomonidan tayyorlangan.

soliq solinadigan aylanmalar, daromadlar va boshqa obyektlarni buxgalteriya hisobini samarali tashkil etish 
ma’muriyatchiligini yanada takomilashtirish lozim, deb hisoblaymiz.

X U L O S A  V A  T A K L I F L A R
Hozirgi globalashuv sharoitida, O‘zbekiston iqtisodiyotiga keladigan zararlarni bartaraf etish va budjetning 

barqaror soliqli daromadlari bilan ta’minlash masalasi bevosita va bilvosita soliqqa tortishni oltin nuqtasini 
topishga bog‘liqdir. Holbuki, bevosita va bilvosita soliqqa tortishni optimal tashkil etishga yo‘naltirilgan islohotlar 
mavjud soliq tizimini ixchamlashtirilishga, soliqlarni hisoblash va undirish tartiblarini avtomatlashtirish va 
sodalashtirilishga, soliq imtiyozlarini oqilona yaxlitlashtirilishga qaratilgan bo‘lib, bu islohotlar bevosita va 
bilvosita soliqqa tortish metodologiyasining samaradorligini ta’minlaydi.

TAKLIFLAR: O‘zbekiston iqtisodiyotini progresiv yuksaltirib borish va investitsion jozibadorlikni hosil qilish 
uchun bevosita va bilvosita soliqlardan iborat soliq tizimi metodologiyasini 2025-2050 yillarga mo‘ljalangan 
strategiyasini ishlab chiqish istiqboldagi maqsadlarimizga muvofiq keladi. Bu strategiyani asosiy yo‘nalishlari 
quyidagilardan iborat, deb hisoblaymiz:

bevosita va bilvosita soliqqa tortish metodologiyasini optimal tashkil etilish;
bevosita va bilvosita soliqlar yukini kamaytirib borish, soliqqa tortish tizimini yanada ixchamlashtirish va 

sodalashtirish;
bevosita va bilvosita soliqqa tortish mexanizmlarini to‘liq raqamlashuvini ta’minlash va soliq hisobotlarini 

soliq idoralariga taqdim etish tartiblarini avtomatlashtirish;
buxgalteriya hisobi va soliq hisobi sohasidagi normativ–huquqiy hujjatlardagi qarama–qarshiliklar va 

ziddiyatlarni bartaraf etish;
soliq to‘lovchilarning buxgalteriya va soliq hisobini yaxlitlashtirish va raqamlashtirish;
buxgalteriya va soliq ma’muriyatchiligini takomilashtirish;
tadbirkorlik faoliyatlaridan olingan daromadlar va boshqa soliq solish obyektlarining hamda ulardan 

budjetga to‘lanadigan bevosita va bilvosita soliqlarning buxgalteriya hisobini yuritishda inson omilini ta’sirini 
nolashtiruvchi dasturiy mahsularni joriy etish;

elektron hukumat tizimini rivojlantirish kontseptsiyasi loyihasi doirasida bevosita va bilvosita soliqlarni 
hisoblash va undirishning dasturiy mahsularini yanada takomilashtirish;

bevosita va bilvosita soliqlarni elektron hisoblash va undirish mexanizmlarida davlat, aholi va biznesning 
samarali o‘zaro hamkorligini ta’minlash;

jahoning elektron makoniga integratsiyalash, yagona miliy elektron tizimini shaklantirish va bu ishlarni 
istiqboli yo‘nalishlarini belgilash;

dasturiy maxsular asosida soliqqa tortiladigan daromadlarni va mulklarni to‘liq ro‘yxatga olinishi va soliqqa 
tortilishini dasturiy shafovligini ta’minlash;

soliqqa oid axborotlarni to‘plash, qayta ishlash, saqlash, uzatish borasidagi yangi usular generatsiyasiga 
hamda raqamli kompyuter texnologiyalariga asoslangan bevosita va bilvosita soliqqa tortishning oqilona tizimini 
shaklantirish.

